
Оңтүстік Америка



Оңтүстік Америка — батыс жарты шардың 
оңтүстігіндегі құрлық.Жерінің аумағы 
(аралдарымен қоса есептегенде) 18,28 млн. км². 
Халқы 340 млн. адам (2000). Солтүстіктен 
оңтүстікке қарай 7150 км-ге, батыстан шығысқа 
қарай 5150 км-ге созылған. Құрлықтың 
солттүстіктен Кариб теңізімен, батысын Тынық 
мұхиты, шығысын Атлант мұхиты, оңтүстіктен 
Магеллан, Дрейк бұғаздарының суы шайып 
жатыр. Оңтүстік Америка-көптеген өзендермен 
су жолдарының отаны, өйткені Оңтүстік 
Америка дүние жүзіндегі ең суы мол құрлық, 
басқа құрлықтармен салыстырғанда онда екі есе 
артық жауын-шашын түседі. Жер бетіндегі 
құрлықтың 12%-ын құрайтын оның аумағына 
дүние жүзіндегі өзендер ағынының 27%-ы 
тиесілі. Құрлық пішіні, оның климаттық 
жағдайы мен орографиялық құрылымы, жер 
бедері ірі өзен жүйелерінің қалыптасуына 
мүмкіндік береді.



Климаты

Оңтүстік Америка дүние жүзіндегі ең 
ылғалды құрлық, əрі жерінің басым бөлігі 
төменгі ендіктерде орналасқандықтан күн 
сəулесін де мол алады. Оңтүстік Америка 6 
климаттық белдеу деңгейінде орналасқан. 
Климаттағы өзгерістер əсіресе жауын-
шашынның маусымдылығына тікелей 
тəуелді. Сол себепті құрлық үстінде қысым 
жыл бойы көршілес мұхит айдындарынан 
төмен болады да, ауа массалары оның 
ішінде экваторлық жəне муссонды-
пассаттық циркуляция басым түрде 
құрлыққа қарай бағытталған. Оңтүстік 
Американың орографиялық ерекшелігі, 
яғни батыстағы Анд тау жүйесі құрлықта 
меридиан бағытында ауа қозғалысының 
қалыптасуына əсер етеді.





Африка



Африка — аумағы жағынан Еуразиядан кейінгі 
орынды алатын құрлық, дүние бөлігі. Жерінің 
аумағы  29,2 млн. км2 (аралдарымен бірге 30,3 
млн. км2). Тұрғыны 728 млн. адам. Солтүстіктен 
оңтүстікке қарай 8000 км-ге, батыстан шығысқа 
қарай 7500 км-ге (Сахарада) созылған, 
оңтүстігіндегі ені 810 км. Жағалауының жалпы 
ұзындығы 30500 км. Африканы экватор сызығы 
ортасынан кесіп өтеді. Құрлықты солтүстігінде 
Жерорта теңізі, батысында Атлант мұхиты, 
шығысында Үнді мұхиты мен Қызыл теңізі 
сулары шайып жатыр. Солтүстік-шығысында 
жіңішке Суэц мойнағы (112 км) арқылы Азиямен 
жалғасады. Гибралтар бұғазы арқылы 
Еуропаның Пиреней түбегінен бөлінген. Ірі 
шығанақтары Гвинея, Сидра. Ең үлкен түбегі – 
Сомали, құрлықтың шығысында – Мадагаскар, 
Занзибар, Сокотра, Мафия, Пемба, Комор, 
Маскарен, Амирант жəне Сейшель аралдары, 
батысында – Мадейра, Канар, Жасыл мүйіс, 
Гвинея шығанағында Аннабон, Сан-Томе, 
Принсипи, Фернандо-По аралдары орналасқан.



Африканың қазіргі саяси 
картасында 55 мемлекет бар. 
Олардың үшеуінде 
конституциялық монархия 
(Марокко, Лесото, Свазиленд), 
Намибияда федерациялық 
республика, ал қалғандарында 
республикалық мемлекеттік 
құрылым орныққан. Африка 
елдерінің көпшілігінде 
шаруашылықтың бір жақты 
мамандануы, яғни экспортқа 
бағытталған шикізат немесе 
азық-түлік өндіру сақталған.



Климаты
Африка тропиктік белдеулер аралығында 
орналасқандықтан, жері өте қатты қызады. Жаз 
айларындағы орташа температурасы құрлықтың 
барлық бөлігінде дерлік 20ƏС-тан жоғары, Сахара 
мен Суданның солтүстігінде 35Ə – 38ƏС-қа жетеді. 
Жер шарындағы ең жоғары температура +58ƏС 
1933 ж. Сахараның (əл-Азизия) Жерорта теңізі 
жағалауында тіркелген. Жылдық жауын-
шашынның ең көп түсетін жері Гвинея шығанағы 
жағалауындағы Камерун тауының беткейінде 
(10470 мм, Дебунджа), ал ең аз жауын-шашын 
мөлшері Сахарада (0,5 мм, Асуан қаласы) 
тіркелген. Географиялық ерекшелігіне қарай 
Африка аумағы ыстық, ылғалды экваторлық, 
ауыспалы ылғалды (муссондық), субэкваторлық, 
ыстық əрі құрғақ, континенттік, тропиктік шөл, 
ыстық ылғалды тропиктік жəне субтропиктік 
жерортатеңіздік климат белдеулеріне бөлінеді.





Назарларыңызға рахмет!!!


